TRISTAN JANMARTEK ETA ANE ELZAURDIAK ERREKORREZKO BERAKO GAU KROSSA IRABAZI DUTE

Tristan Janmartek eta Ane Elzaurdiak irabazi zuten ortziralean jokatu zen Berako Gau Krossaren hamaikagarren edizioa, 253 parte-hartzailerekin bere errekorra hautsi zuena. Iparraldeko korrikalaria azken 200 metrotan gailendu zitzaion Aitor Etxeberriari, helmugatik hurbil eroriko bat izan zuenari, eta berarekin lehia polita izan zuen lasterketa osoan zehar.
Janmartek, 2023an ere lasterketa irabazitakoak, 31 minutu eta 3 segundo behar izan zituen lasterketaren bidea osatzeko, Bera inguruan asfaltoz eta mendiz betetako 7,8 kilometroko ibilbidean. 
Aitor Etxeberriak (31:05) eta Asier Landartek (31:57), pasa den larunbatean Alkaiaga Trail irabazi zuenak, podiuma osatu zuten bigarren eta hirugarren postuetan, hurrenez hurren.
Emakumezkoen kategorian, Ane Elzaurdiak beratarrak bere laugarren garaipena lortu zuen lasterketa honetan, 37 minutu eta 10 segundoko denborarekin. Bertze beratar batek, Ainhoa Etxegaraik (38:43), 2024ko bigarren postua errepikatu zuen eta Amandine Gomanek (41:37) hirugarren bukatu zuen. Guztira 65 emakumek hartu zuten parte.
Kuadrila arteko lehian Eztakit taldeak irabazi zuen, Antzineraren aurretik.
Guztira 253 korrikalarik hartu zuten parte lasterketan, probaren hamaika edizioetako parte-hartzerik jendetsuena izanik, 2024ko 211 korrikalariak gaindituz, orain arteko markarik onena zena.
Berako hiru kuadrilek eraman zuten kuadrilarik jendetsuenaren saria: Hankak Errestan, Morzillo eta Eztakit. Kuadrila bakoitzak 10 korrikalarirekin hartu zuen parte.
Proba giro ederran ospatu zen, hagitz tenperatura atsegineko gau batean, eta jende eta musika aunitz bildu zen ibilbideko hainbat lekutan.
SAILKAPENAK
https://pb-organisation.com/resultats/G-LIVE/g-live.html?f=../suivi2025/BERAKO%20GAU%20KROSSA%202025.clax
Gizonezkoak
1. TRISTAN JANMART
31:03
2. AITOR ETXEBERRIA
31:05
3. ASIER LANDART

31:57
Emakumezkoak
1. ANE ELZAURDIA 37:10
2. AINHOA ETXEGARAI 
38:43
3. AMANDINE GOMAN
41:37
Kuadrilak
1. EZTAKIT
2. ANTZINERA
